
Rouquette, testament

Au nom de dieu soict sçaichent tous 
p(rese)ns et advenir que l an mil six cens trente et le 
dernier jo(ur) du mois de mai regnant nostre souverain 
et tres( )chrestien prince louis par la grace de dieu 
roy de france et de navarre apres midy dans le
chemin tendant de villemur aux thourons diocese
bas montauban e(t )seneschaucee de tholose par devant 
moi no(tair)e royal soubs(sig)ne e(t )p(rese)ns les tesmoings bas 
nommes se seroict presentee en personne jeanne

rouquette vefve de anthoine thourene dud(it) villemur
estant sortie hors d'une cabane qui est dans la piece
joignant led(it) chemin proche la tuilerie du roy ou elle a
este mise a cause qu( )elle c( )est treuvee dans l( )infection et
ce treuvant indisposee de son corps toutesfois par la
grace de dieu en son bon sans jugement et memoire
oyant parlant e(t )parfaittement cognoissant les personnes
lors qu'on lui parloit ne pouvant cognoistre au(tr)ement po(ur)
avoir ma veue fort courte considerant qu( )il n( )y a rien de 
plus certain que la mort ny de plus incertain que l( )heure 
d( )icelle po(ur) estre d( )autant mieulx disposee lors qu( )il plairra
a dieu la rettirer de ce monde et estant en volonte de
remunerer les bons services qu( )elle a receus et recoit
journellement de anthoinette meillurate femme de denis
andrieu a de son bon gre pure e(t )franche volonte
non seduite ny subornee de personne comme a dit faict
et ordonne son testament nuncupatifz et der(nier)e disp(ositi)on de
ses biens et ce en la forme que s ensuict en premier 
lieu a invoque le nom de dieu le suppliant au nom et
par le merite de la mort e(t )passion de son filz jesus
christ lui vouloir f(air)e pardon et misericorde et appres
ceste vie recevoir son ame en son paradis celeste veult
et ordonne lad(ite) testatrix qu( )incontinant appres son deces
son corps soict enseveli au cimetiere s(ain)t jean de villemur
selon l( )ordre de la religion cartholique romaine remettant
ses honneurs funebres a( )la discrection de lad(ite) meilheurate
son heretiere bas nommee item a donne et legue
lad(ite) rouquette a ch(ac)un de ses parans cinq solz po(ur) tout
droict qu( )ilz pourroint prethendre sur ses biens et heredite
et et (sic.) au moien de ce les a faictz ses heretiers et voulu
qu( )ilz ne puissent rien demander a sad(ite) heretiere comme
n ayant receu aucung service ny acistance d aucung de
ses parens lesquelz n( )ont seullement daigne la visitter

despuis qu( )elle est dans l( )infection et en to(u)s et ch(ac)ungs les
biens noms droictz voix et actions p(rese)ns et advenir de lad(ite)
rouquette testatrix icelle a faitte instituee et de sa
bouche nomee po(ur) son heretiere universselle et generalle
scavoir lad(ite) anthoinette meillurate femme de denis
andrieu po(ur) de ses biens et heredite incontinant
appres son deces en f(air)e et disposer a ses plaisirs et
volontes a( )la vie et a la mort et ce po(ur) l amitie qu( )elle
porte a lad(ite) meillurate et en considera(ti)on des bons
services qu( )elle luy a rendus et continue de lui rendre
et tel a declaire lad(ite) testatrix estre sa volonte et
dernier testamant nuncupatif que veult que vaille
par droict de testament codicille donna(ti)on et par
au(tr)e meilleure forme que de droict pourra et debvra
mieulx valoir cassant revoquant et anullant to(u)s au(tr)es
testamens et disp(ositi)ons precedantes affin qque le p(rese)nt
sorte son plain et entier effaict si a pries les
tesmoings qu( )elle a recogneus au parler de ceste
scienne disp(ositi)on estre memoratifz et a moy d(it) no(tai)re m a 
requis lui en rettenir acte ce qu( )ay faict ez p(rese)nces
de m(aîtr)es jean planchut docteur ez droictz jean boyer
no(tai)re royal bertrand de nupces daniel voulous
pierre rogier cellier de villemur habitans signes
jean boudene, et ramond vacquie dud(it) villemur ne
scaichant ny lad(ite) testatrix et moy no(tai)re ./.

                                                    Planchu, p(rese)nt

   Boye, p(rese)nt                      De Nupces, presant

   J. Rougie, presant

Boulous                                         Esteverin, not(aire) r(oyal)

         © jchr - 25 avril 2021


